AGINDUA, ONGIZATE, GAZTERIA ETA ERRONKA DEMOGRAFIKOAREN
SAILBURUARENA, SEME-ALABAREN BAT DUTEN FAMILIENTZAKO
LAGUNTZAK ARAUTZEN DITUEN DEKRETU-PROIEKTUA EGITEKO
PROZEDURA HASTEA ERABAKITZEN DUENA

Haur, Nerabe eta Familien Zuzendaritzak Xedapen Orokorrak Egiteko Prozedurena
ekainaren 30eko 6/2022 Legean (aurrerantzean, XOEPL) aurreikusitako administrazio-
prozedurari jarraituko dio seme-alabaren bat dituzten familientzako laguntzak arautzen
dituen dekretu-proiektua izapidetzeko prozedura hasteko.

13/2008 Legea, abenduaren 12koa, Familiei Laguntzekoren (aurrerantzean, FLL), I.
kapituluak, seme-alabaren bat ardurapean dituzten familientzako dirulaguntzak arautzen ditu,
hau da, seme-alaben mantenuarekin eta zaintzarekin lotutako premia ekonomikoei erantzuten
dituztenak, zeinak onuradunen eskubide subjektibotzat hartzen ditu, betiere horiek
eskuratzeko baldintzak betetzen badira.

2022ko ekainaren 2lean, Gobernu Kontseiluak Erronka Demografikorako 2030 Euskal
Estrategia onartu zuen. Estrategiak honako hau adierazi zuen epe laburreko inpaktu-
irizpidetzat: hilean 200 euroko zuzeneko laguntza artikulatzea ardurapeko seme-alaba
bakoitzeko, hiru urtera arte. Neurri hori bat etorri zen UNICEFek sustatutako «lehen 1.000
egunetako programarekin». Programa horren arabera, administrazio publikoek haurraren
lehen hiru urteetara bideratu behar dituzte beren inbertsio nagusiak, etapa hori 0so
garrantzitsua delako beren etorkizunerako: haur batek hazkuntza ona jasotzen badu bizitzaren
lehenengo aldi horretan, aukera gehiago dauka bizirauteko, modu osasuntsuan hazteko eta
guztiz garatzeko bere pentsamendua, ahozkotasuna, emozionaltasuna eta gaitasun sozialak.
Azaldutako egoera oinarri hartuta, Berdintasun, Justizia eta Gizarte Politiketako Sailak
otsailaren 2leko 27/2023 Dekretua idatzi zuen, seme-alabaren bat duten familientzako
laguntzena. Dekretu horren bidez, hileko ordainketa-sistema bat ezarri zen, Europako
jardunbidearekin bat etorriz, eta seme-alabentzako laguntzen filosofia eta helburuarekin bat
etorriz. Izan ere, azken hori da seme-alaben zaintzak eta mantenuak sortzen dituen premia
ekonomikoei — jarraituak — denboran zehar modu iraunkorrean aurre egitea.

Dekretuak bi jarduera-modalitate arautu zituen: hilean 200 euroko laguntza, haur orok hiru
urte bete arte, eta, hirugarren eta ondorengo seme-alaben kasuan, hilean 100 euroko laguntza
gehigarria, haurrak hiru urte betetzen dituenetik zazpi urte bete arte. Era berean, laguntza
sortzen duen alabak edo semeak % 33ko edo gehiagoko desgaitasuna edo mendetasun-egoera
aitortua badu Autonomia pertsonala sustatzeari eta mendetasun-egoeran dauden pertsonak
zaintzeari buruzko abenduaren 14ko 39/2006 Legearen arabera, aurreko bi puntuetan
aurreikusitako laguntzak bikoiztu egingo dira. Era berean, erditze edo adopzio nazional
anizkoitzengatiko eta nazioarteko adopzioengatiko ezohiko laguntzak arautu ziren,
ordainketa bakarreko laguntza gisa. Laguntza horien zenbatekoa familia-errenta
estandarizatuaren arabera kalkulatzen zen, eta erditze eta adopzio anizkoitzetan seme-alaben
kopuruaren arabera.

Familien eta haurtzaroaren aldeko Euskal Ituna 2018-2022 aldirako Familiei Laguntzeko
Erakunde arteko IV. Planaren 3. ardatzean gauzatu zen. Bertan, familiei laguntzeko
helburuarekin, seme-alabaren bat duten familia guztiei gutxieneko baliabide batzuk bermatu



nahi izan zitzaizkien, haurren pobrezia prebenitzeko. Era berean, Familiei eta Haurrei eta
Nerabeei Laguntzeko Erakunde Arteko V. Planean — azken ebaluazioa egiteke dago oraindik
— eta XIII. legegintzaldirako 2024-2028 Gobernu Programan, besteak beste, familiari
laguntzea eta jaiotza-tasa sustatzea ezartzen dute. Horretarako, honako ekimen hau planteatu
zen: "Zuzeneko laguntzaren epea zabaltzea, hilean 200 eurokoa ardurapeko seme edo alaba
bakoitzeko, modu progresiboan luza dadin semeak edo alabak 3 urte betetzen dituenetik 7
urte bete arte, edo 10 urte bete arte familia ugarien edo guraso bakarreko familien kasuan,
indarrean dauden irizpideak errespetatuz".

Premisa horrekin, denbora-horizontearen luzapena urtebetez luzatuz egingo da, hots, laguntza
4 urtera luzatuz.

Familiei laguntzeko konpromisoak dakartzan funtsezko aldaketen ondorioz, dekretu berri bat
egin behar da, diruz lagundutako aldiak luzatzeko, bai eta prozedura- eta kudeaketa-gaietan
hobekuntzak egiteko ere, emakida arinagoa eta eraginkorragoa izan dadin.

Horren arabera, eta XIIl. legegintzaldirako 2024-2028 Gobernu Programaren 54.1
konpromisoan ezarritakoaren arabera laguntzak zabaldu behar direnez, agindu honen bidez
xedatzen da seme-alabaren bat duten familientzako laguntzei buruzko dekretua egiteko behar
den administrazio-prozedura hastea.

Hori guztiagatik , honako hau

EBAZTEN DUT

LEHENENGOA.- Seme-alabaren bat duten familientzako laguntzak arautzen dituen
dekretu-proiektua egiteko prozedura hasteko agintzea, eta, aldi berean, eranskinean
jasotako jarraibide espezifikoak errespetatzea.

BIGARRENA.- Dekretu-proiektua egiteko prozeduraren presako izapidetzea
deklaratzea, eta XOEPLn aurreikusitako txostenak edo alegazioak egiteko epeak erdira
murriztea.

HIRUGARRENA .- Haur, Nerabe eta Familien Zuzendaritza izendatzea lehen aipatutako
dekretu-proiektua egiteko organo arduradun, bai eta dagokion prozedura bideratzeko eta
izapidetzeko ere.

LAUGARRENA.- Agindu honen berri ematea Euskal Autonomia Erkidegoko
Administrazio Publikoaren egoitza elektronikoko iragarki-taulan, XOEPLren 13.2
artikuluan xedatutakoaren arabera.

BOSGARRENA.- Aplikatu beharreko araudian aurreikusitako azterlanak eta kontsultak
egitea, eta araua egiteko beharrezkoak diren txostenak biltzea, haren egokitasuna,
legezkotasuna eta helburuak ahalik eta ondoen lortzea bermatuz.



SEIGARRENA.- Xedapen orokorrak izapidetzeko eredua eta Tramitagune aplikazio
informatikoa erabiltzea, Jaurlaritzaren Idazkaritzako eta Legebiltzarrarekiko
Harremanetarako zuzendariaren maiatzaren 20ko 54/2025 Ebazpenarekin bat etorriz,
zeinaren bidez xedatzen baita argitaratzea arau-xedapen orokorrak egiteko prozedura
izapidetzeko oinarrizko eredua onartzen duen erabakia, Xedapen Orokorrak Egiteko
Prozeduraren ekainaren 30eko 6/2022 Legearekin bat etorriz.

ZAZPIGARRENA.- Prozeduran zehar sortzen den garrantzi juridikoko informazio
guztia aktiboki argitaratzea, Gardentasunari, informazio publikoa eskuratzeko bideari eta
gobernu onari buruzko abenduaren 9ko 19/2013 Legean aurreikusitakoaren arabera.

Vitoria-Gasteiz, sinatzen den egunean.

Ongizate, Gazteria eta Erronka Demografikoaren sailburua,

NEREA MELGOSA VEGA.



. ERANSKINA

Hasteko agintzen den dekretu-proiektua egitean, inguruabar hauek hartuko dira kontuan:
1.- Xedea eta helburua.

Proiektaturiko xedapenaren xedea da seme-alabaren bat duten familientzako laguntzak
arautzea.

Dekretu-proiektu honen helburua da familiei laguntza ekonomiko iraunkor eta jasangarria
ematea, familiek nahi dituzten seme-alabak izan ditzaten, nahi dutenean.

Gaur egun, seme-alabaren bat duten familientzako laguntzei buruzko otsailaren 21eko
27/2023 Dekretuan arautzen dira laguntzak. Proiektaturiko dekretu berriak indarrean
dagoen dekretuaren egiturari eutsi nahi dio, baina aldaketa batzuk eginda:

e Zuzeneko laguntza hilean 200 eurokoa ardurapeko seme edo alaba bakoitzeko
luzapena, semeak edo alabak 3 urte betetzen dituenetik 4 urte bete arte.

e Laguntzaren onuradunak zabaltzea. Lehen, 100 euroko laguntza gehigarria hirugarren
edo ondorengo seme edo alabagatik ematen zen. Dekretu berri horren bidez, guraso
bakarreko familientzako ere zabaltzen da.

e Zuzeneko laguntza gehigarriaren denbora-muga aldatzea, hau da, hilean 100 euro,
semeak edo alabak 4 urte betetzen dituenetik 7 urte bete arte.

e Gainera, prozedura- eta kudeaketa-gaiak birmoldatuko dira, laguntza horiek arinago
eta modu eraginkorrago eman ahal izateko.

2.- Bideragarritasun juridikoa eta materiala
Egingo den araua bideragarria da juridikoki eta materialki.

Eskumenaren lege-esparrua bat dator Konstituzioaren 39. artikuluarekin, botere publikoek
"familiaren babes sozial, ekonomiko eta juridikoa" ziurtatzeko duten betebeharra
adierazten baitu, bai eta Euskal Autonomia Erkidegoko Autonomia Estatutua onartzen
duen abenduaren 18ko 3/1979 Lege Organikoaren (aurrerantzean, Euskal Herriaren
Autonomia Estatutua) 9. artikuluarekin ere, zeinak euskal botere publikoei agintzen baitie,
beren eskumenen esparruan, gizakien eta gizataldeen askatasuna eta berdintasuna zinezko
eta benetako izan daitezen baldintzak eragitera eta oztopoak desagerraraztera bideratutako
neurriak hartzea. Era berean, Euskal Autonomia Erkidegoko Autonomia Estatutuaren 10.
artikuluan oinarritzen da, zeinak ezartzen baitu Euskal Autonomia Erkidegoak eskumen
esklusiboa duela honako gai hauetan: "gizarte-laguntza™ eta "komunitatearen garapena,



emakumeen egoera eta haur, gazte eta adinekoen aldeko politika™.

Era berean, FLLren Il. tituluak, familiei babesa, arreta eta laguntza emateko neurriei
buruzkoak, I. kapituluan arautzen ditu ardurapean seme-alabaren bat duten familiei
laguntzeko dirulaguntzak, eskubide subjektibo gisa eratzen direnak, eta haien helburua
seme-alaben mantenuarekin eta zaintzarekin lotutako premia ekonomikoei erantzuten
laguntzea da, eta Eusko Jaurlaritzari dagokio horiek arautzea eta kudeatzea.

Prozedura hasteko agindua emateko eskumenari dagokionez, XOEPLren 12.1 artikuluak
xedatzen du dena delako gaietan eskumena daukan saileko sailburuaren aginduz hasiko
dela prozedura hori.

Honako artikulu honen arabera: Euskal Autonomia Erkidegoko Administrazio Orokorreko
sailak sortu, ezabatu eta aldatzen dituen eta sail bakoitzaren egitekoak eta jardun-arloak
finkatzen dituen Lehendakariaren ekainaren 23ko 18/2024 Dekretuaren 15. artikuluaren
arabera, Ongizate, Gazteria eta Erronka Demografikoaren Sailari dagozkio, besteak beste,
familia babestea eta lana eta familia bateragarri egitea, eta eskumen-eremu horretan
kokatzen dira dekretu-proiektuaren xedea osatzen duten berezko gaiak.

Era berean, Ongizate, Gazteria eta Erronka Demografikoaren Sailaren egitura organikoa
eta funtzionala ezartzen duen urriaren 29ko 320/2024 Dekretuaren 15.1 artikuluaren b)
apartatuak ezartzen duenez, Haur, Nerabe eta Familien Zuzendaritzari dagokio
«erregelamendu bidez garatzeko araudiaren azterketa eta proposamenak egitea honako gai
hauetan, Sailaren eskumenen esparruan, eta gai horiei buruzko Estatuko eta autonomia-
erkidegoko legeriarekin bat etorriz: familientzako laguntza; haurrak eta nerabeak».

Hori guztia ikusita, hasteko agindua Ongizate, Gazteria eta Erronka Demografikoaren
sailburuak eman behar du.

Azkenik, nabarmendu behar da Eusko Jaurlaritzako Ongizate, Gazteria eta Erronka
Demografikoaren Sailak badituela proiektatutako araua izapidetzeko eta aplikatzeko behar
diren giza baliabideak eta baliabide ekonomikoak.

3.- Ordenamendu juridikoan izango duen eragina.

Proiektatutako laguntza-sistemak aldaketa dakar egungo sistemarekiko, luzatu egiten baita
diruz lagundu daitekeen aldia eta laguntza horiek jaso ditzaketen onuradunak. Hala, seme-
alabaren bat duten familientzako laguntzei buruzko otsailaren 21eko 27/2023 Dekretua
indargabetu behar da, eta dekretu berriak seme-alabaren bat duten familientzako laguntzei
buruzko otsailaren 21eko 27/2023 Dekretuaren laguntza kobratzen ari ziren pertsonentzat
eragindako aldaketa arautuko duen arau-trantsizioko sistema antolatu beharko da.

Dekretua onartzeak berekin ekarriko du, halaber, Berdintasun, Justizia eta Gizarte



Politiketako sailburuaren 2023ko uztailaren 26ko Agindua indargabetzea, zeinaren bidez
onartzen baitira seme-alabaren bat duten Familientzako Laguntzen otsailaren 21leko
27/2023 Dekretuan aurreikusitako laguntzak eskuratzeko baldintzak betetzen direla
egiaztatzeko dokumentazioa eta laguntza horiek eskatzeko eskabide normalizatuak.

4.- Aurrekontuan izango duen eragina.

Dekretu-proiektuak eragin zuzena du aurrekontu-arloan, eta XOEPLren 15.5 artikuluan
araututako memoria ekonomikoa eginez aztertu behar da.

5.- Premiazko izapideak.

XOEPLren 6. artikuluaren arabera, prozedura presaz izapidetzea erabaki ahal izango da,
baldin eta interes publikoko arrazoi larriak badaude edo, aurrez aurreikusi ezin izan diren
arren, presaz onartu behar badira. Era berean, presaz izapidetzea erabakiko da, baldin eta
beharrezkoa bada araua indarrean jar dadin zuzentarauen transposizioa egiteko edo
Estatuko oinarrizko legeriara edo arau jakin bat deuseztatzen duten edo Konstituzioaren
aurkakotzat jotzen duten erabaki judizialetara egokitzeko eskatzen den epean.

Proiektatutako xedapenaren kasuan, premiazko izapidetzea honako arrazoi honengatik
justifikatzen da: azaldutako beharren eta konpondu nahi direnen auziak interes publikoari
eragiten diotelako.

6.- Egokitzat jotzen diren izapideak eta txostenak.

XOEPLren 13.1 artikuluaren e) apartatuan xedatutakoaren arabera, hasteko aginduan
adieraziko dira proposatutako erregulazioaren gaia eta edukia direla-eta egokitzat jotzen
diren izapideak eta txostenak. Adierazitakoa kontuan hartuta, jarraian zehazten dira
aurreikusitako dekretu-proiektua egiteko eta onartzeko behar diren izapideak eta
txostenak:

Prozedura ororen izapidetzea, zeinaren izapideak eta txostenak jarraian zehazten baitira,
izapidetze elektronikorako Tramitagune aplikazio informatikoaren bidez egingo da,
Jaurlaritzaren ldazkaritzako eta Legebiltzarrarekiko Harremanetarako zuzendariaren
maiatzaren 20ko 54/2025 Ebazpenaren arabera, zeinaren bidez xedatzen baita argitaratzea
arau-xedapen orokorrak egiteko prozedura izapidetzeko oinarrizko eredua onartzen duen
erabakia, Xedapen Orokorrak Egiteko Prozeduraren ekainaren 30eko 6/2022 Legearekin
bat etorriz.

6.1.- Aldez aurreko kontsulta herritarrei.

Testu juridiko arauemailea aldez aurretik onartu ondorengo araugintza-prozeduraren
instrukzio-faseko entzunaldiaren eta informazio publikoaren izapideak XOEPLren 11.4



artikuluan jasotako herritarren parte-hartzearen eskakizuna bete, eta jasota utziko du.

6.2.- Hasteko agindua argitaratzea

XOEPLren 13.2 artikuluaren arabera, prozedura hasteko agindu hau Euskal Autonomia
Erkidegoko Administrazio Publikoaren egoitza elektronikoko iragarki-taulan eta
Legegunean argitaratuko da. Argitalpen hori automatikoki jakinaraziko zaie Sail guztiei,
hala badagokio, ekimenaren zuzentasunari eta egokitasunari buruzko oharrak egin ditzaten.

6.3.- Testua idaztea

Dekretu-proiektuaren testua idazteko, agindu honen edukia hartuko da kontuan, eta
kontuan hartuko dira bilatzen diren helburuetara ondoen egokitzen diren aukerak, bai eta
aurreikusitako araudiaren egokitasuna eta legezkotasuna bermatzeko beharrezkotzat jotzen
diren kontsulten emaitzak ere.

Testuan sartu beharko da dekretu-proiektuaren zehaztapena justifikatzen duten arrazoi eta
oinarri juridikoen azalpen egokia, XOEPLren 14.2 artikuluan ezartzen den bezala.

Era berean, testua idazteko, kontuan hartuko da lege-proiektuak, dekretuak, aginduak eta
ebazpenak egiteko jarraibideak onartzen dituen 2023ko uztailaren 1lko Erabakian
xedatutakoa. Erabaki hori Jaurlaritzaren Idazkaritzako eta Legebiltzarrarekiko
Harremanetarako zuzendariaren uztailaren 28ko 78/2023 Ebazpenaren bidez argitaratu zen
(abuztuaren 7ko EHAA, 149. zk.).

Testua bi hizkuntzetan idatzi beharko da, aldez aurretik onartu eta ondoren izapidetu baino
lehen.

6.4.- Aldez aurreko onarpen-agindua

Dekretu-proiektuaren testua egin ondoren, aldez aurretik onartu beharko da, Ongizate,
Gazteria eta Erronka Demografikoaren sailburuaren agindu bidez, XOEPLren 15.1 d)
artikuluan xedatutakoaren arabera.

Aldez aurreko onarpena duen xedapenaren testua Euskal Autonomia Erkidegoko
Administrazio Orokorraren egoitza elektronikoan argitaratuko da, bereziki XOEPLren
16.3 eta 17.3 artikuluetan aurreikusitakoaren ondorioetarako, kontuan hartuta argitalpen
horren data izango dela aldi berean bultza daitezkeen eta bata bestearen ondoren bete behar
ez diren izapide guztiak betetzeko epearen hasiera.

Aurretiko onarpen-agindua, arau-proiektuarekin batera, Legesarea eta Legegunearen
lankidetza-guneetan jakinaraziko da.



6.5.- Generoaren araberako eraginari buruzko txostena

XOEPLren 14.4 artikuluan ezarritakoaren arabera, proiektuaren testua idatzi ondoren,
generoaren araberako eraginari buruzko txostena egingo da, eta Emakunderen esku jarriko
da, legerian jasotakoa hobetu ahal izateko.

Txosten honen beharra bat dator Emakumeen eta gizonen berdintasunerako eta emakumeen
aurkako indarkeria matxistarik gabe bizitzeko Legearen testu bateginaren 20. artikuluan
ezarritakoarekin (martxoaren 16ko 1/2023 Legegintzako Dekretuaren bidez onartu zen
testu bategin hori), eta, txostena egiteko, Gobernu Kontseiluaren 2012ko abuztuaren 21eko
Erabakiaren bidez onartutako genero-eraginaren aurreko ebaluazioa gauzatzeari eta
gizonen eta emakumeen arteko desberdintasunak ekidin eta berdintasuna sustatzeko
neurriak hartzeari buruzko jarraibideak beteko dira (2012ko irailaren 25eko EHAAN
argitaratu zen, Jaurlaritzaren ldazkaritzako eta Legebiltzarrarekiko Harremanetarako
zuzendariaren abuztuaren 21eko 40/2012 Ebazpenaren bidez).

6.6.- Arau-eragina aztertzeko memoria

XOEPLren 15.3 artikuluan xedatutakoaren arabera, espedientearen instrukzioa egiteko
eskumena duen organoak arau-eraginaren azterketari buruzko memoria bat egingo du,
nahitaez, xedapen horretan aurreikusitako moduan eta edukiarekin.

6.7.- Txosten juridikoa

XOEPLren 15.4 artikuluak honako hau ezartzen du: «Dagokion sailak komenigarritzat
jotzen badu, espedientearen edukia eta azterketa juridikoa txosten juridiko espezifiko baten
bidez bideratu ahal izango dira. Txosten hori memorian aipatuko da, eta prozedura bideratu
duen saileko zerbitzu juridikoak emango du. Txosten horren xedea izango da, ondoren
izapidetzeko, proiektuaren oinarrien defentsa juridikoa egitea, haren edukia legera eta
zuzenbidera egokitzea eta, hala badagokio, ezartzen diren araugintza-teknikaren
jarraibideak betetzea».

Ondorio horietarako, agerian geratzen da ez dela beharrezkotzat jotzen Saileko Zerbitzu
Zuzendaritzako Aholkularitza Juridikoak txosten juridikoa egitea.

6.8.- Entzunaldia eta jendaurreko informazioa

XOEPLren 16. artikuluaren arabera, eta administrazio-sinplifikazioaren printzipioaren
arabera, batera eta egintza bakar batean bideratuko dira izaeragatik batera bultza daitezkeen
eta bata bestearen ondoren bete beharrekoak ez diren izapideak.



Ildo horretan, entzunaldiaren eta jendaurreko informazioaren izapideak egingo dira,
XOEPLren 17. artikulua aplikatuz, eta XOEPLri horren berri emango zaio, jarraian
adierazten den moduan.

Entzunaldia eta, hala badagokio, informazio publikoa, 15 eguneko epean egingo da,
aurretiazko onarpena duen xedapenaren testua Euskal Autonomia Erkidegoko
Administrazio Orokorraren egoitza elektronikoko iragarki-taulan argitaratzen denetik
zenbatzen hasita.

Aipatutako 17. artikuluaren 2. apartatuan xedatutakoarekin bat etorriz, entzunaldia
zuzenean egingo da, edo eragindako herritarrak biltzen edo ordezkatzen dituzten eta legeak
aitortzen dituen erakunde eta elkarteen bidez, baldin eta haien helburuek lotura zuzena
badute xedapenaren xedearekin.

Horretarako, enzunaldia emango zaio Asociacion de Familias de Bizkaia por la Gestacion
Subrogada - Haurdunaldi Subrogatuaren Bidez Osatutako Bizkaiko Familien Elkarteari
(Gure Umeen Ametsak).

Entzunaldiaren eta jendaurreko informazioaren izapideei dagokienez, jarduketa hauek
egingo dira:

a) Dekretu-proiektua entzunaldia emateko eta jendaurrean jartzeko ebazpena EHAAN
argitaratuko da. Ebazpen horrek esteka bat izango du Euskal Autonomia Erkidegoko
Administrazio Publikoaren egoitza elektronikoko iragarki-taulan, eta bertan
eskuragarri egongo da dekretu-proiektuaren testua, interesdunek egokitzat jotzen
dituzten alegazioak egin ditzaten 15 egun balioduneko epean, ebazpena EHAAnN
argitaratzen denetik aurrera.

b) Ebazpen bera eta dekretu-proiektuaren esteka Irekian argitaratuta egongo dira.

6.9.- Euskal Autonomia Erkidegoko gainerako administrazioek parte hartzea eta
haiei kontsulta egitea

15 eguneko epe komun berean, xedapenaren testuaren aldez aurreko onarpena argitaratzen
denetik, eta XOEPLren 18. artikuluan ezartzen den bezala, aurreikusitako erregulazioak
zuzenean eragin diezaiekeen Euskal Autonomia Erkidegoko administrazioei parte hartzeko
aukera emango zaie.



6.10.- Funtsezkoak ez diren txostenak eta irizpenak

XOEPLren 16. artikuluaren arabera, funtsezkoak ez diren txosten hauek eskatuko dira, eta
guztiak aldi berean eta 15 eguneko epe berean egingo dira.

Emakunderen txostena, Emakumeen eta gizonen berdintasunerako eta emakumeen
aurkako indarkeria matxistarik gabe bizitzeko Legearen testu bategina onartzen duen
martxoaren 16ko 1/2023 Legegintzako Dekretuaren 20. artikuluan ezarritakoaren arabera.

Kultura eta Hizkuntza Politika Saileko Hizkuntza Politikako Sailburuordetzako Herri
Administrazioetan Hizkuntza Normalizatzeko Zuzendaritzaren txostena, honako
hauetan ezarritakoaren arabera: Kultura eta Hizkuntza Politika Sailaren egitura organikoa
eta funtzionala ezartzen duen azaroaren 26ko 389/2024 Dekretuaren 14.2K) artikulua,
Euskararen erabilera normalizatzeko azaroaren 24ko 10/1982 Oinarrizko Legearen 8.1
artikulua, eta xedapen orokorrak egiteko prozeduran euskararen erabileraren
normalizazioaren ikuspegia txertatzeko araubidea ezartzen duen azaroaren 6ko 233/2012
Dekretuaren 2. artikulua.

Herritarrak Hartzeko eta Administrazioa Berritzeko Zuzendaritzaren txostena,
Gobernantza, Administrazio Digital eta Autogobernu Sailaren egitura organikoa eta
funtzionala ezartzen duen urriaren 29ko 317/2024 Dekretuaren 21. artikuluan
xedatutakoaren arabera.

Enpresen eraketan, abian jartzean eta funtzionamenduan duen eraginari_buruzko
ebaluazio-txostena, Euskadiko Ekintzaileei eta Enpresa Txikiari Laguntzeko ekainaren
28ko 16/2012 Legearen 6.1 artikuluan xedatutakoa betez.

Familiaren Euskal Kontseiluaren txostena, Familiaren Euskal Kontseiluari buruzko
apirilaren 17ko 53/2012 Dekretuaren 4.a) artikuluan aurreikusitakoaren arabera.

Adostasun-eskaera, Euskal Autonomia Erkidegoko aurrekontu orokorren kontura ematen
diren laguntzen eta dirulaguntzen esparruan bai zerga-betebeharrak eta Gizarte
Segurantzarekikoak bai dirulaguntzak itzultzeari buruzkoak betetzen direla egiaztatzeari
buruzko Ekonomia eta Ogasuneko sailburuaren 2023ko otsailaren 13ko Aginduaren 9.
artikuluaren arabera zerga-betebeharrak egunean izatearen betekizuna betetzetik
salbuestekoa.

Funtzio Publikoko Zuzendaritzaren txostena, Euskal Enplegu Publikoaren abenduaren
leko 11/2022 Legearen 18.2 a) artikuluan xedatutakoa oinarri hartuta, Gobernantza,
Administrazio Digital eta Autogobernu Sailaren egitura organikoa eta funtzionala ezartzen
duen urriaren 29ko 317/2024 Dekretuaren 17.1 a) artikuluarekin lotuta.

Dekretu hau interesatzen zaien Eusko Jaurlaritzako beste sail batzuei alegazioak

aurkezteko eskaera.

6.11.- Nahitaezko eta funtsezko txostenak

Azkenik, XOEPLren 20., 22. eta 23. artikuluetan xedatutakoaren arabera, nahitaezko eta
funtsezko txosten hauek eskatuko dira:

Euskadiko Ekonomia eta Gizarte Arazoetarako Batzordearen txostena, Euskadiko
Ekonomia eta Gizarte Arazoetarako Batzordearen maiatzaren 17ko 8/2012 Legean
ezarritakoaren arabera.

Kontrol Ekonomikoko Bulegoaren ekonomiaren eta arauen kontrolari buruzko
txostena, urriaren 19ko 2/2017 Legegintzako Dekretuaren bidez onartutako Euskal
Autonomia Erkidegoko Ekonomia Kontrolari eta Kontabilitateari buruzko Legearen testu
bateginaren Ill. tituluko 1V. kapituluan eta Euskal Autonomia Erkidegoko Administrazio
Publikoaren barneko ekonomiaren kontrola eta kontabilitatea garatzen dituen urriaren 31ko
464/1995 Dekretuan ezarritakoaren arabera.

6.12.- Azken espedientea eta memoria

Hasteko agindu honekin eta dagokion dokumentazio guztiarekin batera, egindako azterlanak
eta kontsultak eta prozedura osoaren memoria labur bat erantsiko zaizkio espedienteari,
XOEPLren 24. artikuluan adierazitako edukiarekin.

Ondoren, XOEPLren 25. artikuluan ezarritakoari jarraikiz, Euskadiko Aholku Batzorde
Juridikoaren irizpena eskatuko da, legeak berak arautzen duenaren arabera. Baldin eta,
Batzordeari irizpena eskatuta, Batzordeak ikusten badu izapidetzean akatsen bat dagoela edo
nahitaezko izapideren bat falta dela, bere eskumena izango da, bere legean eta garapen-
araudian aurreikusitakoarekin bat etorriz, dagokion irizpena ematea edo espedientea
itzultzea, irizpena eman aurretik behar bezala bete dadin. Euskadiko Aholku Batzorde
Juridikora bidaltzen den dokumentazio bera bidaliko da, aldi berean, Eusko Legebiltzarrera,
Jaurlaritzari buruzko ekainaren 30eko 7/1981 Legean ezarritakoaren arabera.

Dekretu-proiektua Gobernu Kontseiluak onartu beharko du, XOEPLren 27. artikuluan
xedatutakoaren arabera.

6.13.- Gardentasuna

Dekretua egiteko prozeduran zehar sortzen den garrantzi juridikoko informazioa Legegunea
euskal araudiaren atarian argitaratu beharko da, Gardentasunari, informazio publikoa
eskuratzeko bideari eta gobernu onari buruzko abenduaren 9ko 19/2013 Legean
xedatutakoarekin bat etorriz.

6.14.- Europar Batasunaren aurreko izapideak

Kontrol Ekonomikoko Bulegoaren 6/05 Zirkularrak, 2005eko abenduaren 15ekoak, EAEko
sail eta erakunde autonomoen dirulaguntzen programa eta/edo deialdiei dagokienez Europar
Batasunean egin beharreko izapideak kontrolatzeari buruzkoak, honako hau ezartzen du
lehenengo atalean: "Bulego honetara ekonomia- eta araudi-kontrolerako bidaltzen diren
dirulaguntzen programa edo deialdiei dagozkien espedienteek modu arrazoituan azaldu
beharko dute espedienteak Europar Batasunaren aurrean izapideren bat egin behar duen eta
izapidetze-egoera zein den, ordura arte egindako jarduerak justifikatzeko dokumentazioa
barne. Espedienteak Europar Batasunaren aurreko izapiderik behar ez badu, behar bezala
arrazoitu beharko da arrazoia ".

Horri dagokionez, adierazi behar da ez dela inolako laguntzarik jasotzen Europar
Batasunetik xede horretarako, eta ez dela aurreikusten Europako Gizarte Funtsak
kofinantzatzeko aukerarik.

Era berean, adierazten da proiektatutako xedapenaren esparruan dirulaguntzak ematea ez
dagoela Europako Batzordeari jakinarazteko betebeharraren mende, laguntza horiek ez
daudelako estatu-laguntzen kontzeptuaren barruan, Europako Erkidegoa Eratzeko
Tratatuaren (EEI) 87.1 artikuluak definitzen dituen zentzuan, laguntzen hartzaileak diren
pertsonengatik, pertsona indibidualak baitira, bai eta laguntza horien xedeagatik eta
helburuagatik ere, eta ezin da ondorioztatu laguntza horiek inolako eraginik dutenik barne-
merkatuan eta merkataritza-trukeetan, ezta lehia faltsutzeko mehatxurik ere.

Horregatik guztiagatik, ez da beharrezkotzat jotzen Europar Batasunaren aurrean inolako
izapiderik egitea, agindu-proiektuaren aplikazio-eremua eta xedea eta helburua kontuan
hartuta.

7.- Xedapenak uki ditzakeen subjektu eta erakunde adierazgarrienen aurretiazko
identifikazioa

Xedapenak eragin diezaiekeen subjektu eta erakunde adierazgarrienen aurretiazko
identifikazioari dagokionez, honako hauek nabarmendu behar dira:

a) Seme-alaben zaintza eta jagoletza duten gurasoak

b) Administrazio-ebazpenaren bidez adingabeen adopzio aurreko elkarbizitzarako
zaintzaren delegazioa esleituta duten tutoreak

c) Asociacion de Familias de Bizkaia por la Gestacion Subrogada - Haurdunaldi
Subrogatuaren Bidez Osatutako Bizkaiko Familien Elkartea (Gure Umeen Ametsak)

d) Familien Euskal Behatokia

e) Ararteko

8.- Testu artikulatuaren itzulpena edo idazketa elebiduna egiteko teknika zehaztea

Lehen aipatu den bezala, arau hau bi hizkuntzetan idatzi eta egingo da, araudian jasotako
hizkuntza-eskakizunei erantzungo dien testu bat bermatuz.

Xedapen Orokorrak Egiteko Prozeduraren Legearen 5. artikuluan, Euskararen Erabilera
Normalizatzeko azaroaren 24ko 10/1982 QOinarrizko Legearen 8.1 artikuluan eta Xedapen
Orokorrak Egiteko Prozeduraren Legearen 14.5 artikuluan xedatutakoaren arabera, testua
bi hizkuntzetan idatzi behar da, araua idazteko prozesu osoan bi hizkuntzen berdintasuna
bermatuz. Horregatik, testuak bi hizkuntzetan idatzita egon beharko du, aldez aurretik
onartu eta instrukzio-fasean izapidetu aurretik.

Era berean, XOEPLren 27.3 artikulua betetzeko, behin betiko onartu eta Euskal Herriko
Agintaritzaren Aldizkarian argitaratuko diren euskarazko eta gaztelaniazko testu
artikulatuen zehaztasuna eta baliokidetasuna bermatzeko, Herri Arduralaritzaren Euskal
Erakundeko Itzultzaile Zerbitzu Ofizialak ziurtagiri bat eman beharko du argitaratu
aurretik.

9.- Instrukzioa egingo duen administrazio-organoa izendatzea

Haur, Nerabe eta Familien Zuzendaritza izendatzen da agindu honen bidez hastea
erabakitzen den araua egitea eta izapidetzea dakarren administrazio-prozeduraren
instrukzio-organo.

10.- Urteko araugintza-plana

Arau-proposamena Eusko Jaurlaritzaren 2025eko Urteko Araugintza Planean jasota dago,
XOEPLren 8. artikuluan aurreikusitakoaren arabera.

11.- Generoaren araberako eraginaren ebaluazioen dosier erantsia

Txosten hau Xedapen Orokorrak Egiteko Prozeduraren ekainaren 30eko XOEPLren 13.1.¢)
artikuluan ezarritakoaren arabera egin da. Artikulu horren arabera, hasteko aginduari
txosten bat erantsiko zaio, proiektatutako arauaren edo eragindako xedapenen eraginaren,
emaitzen edo bestelakoen ebaluazioak jasoko dituena.

Generoaren araberako ebaluazioa kontuan hartuta, eta Xedapen Orokorrak egiteko
Prozeduraren Legearen 13. artikuluaren 1. apartatuaren c) letran eskatutako edukiari
dagokionez, proiektatutako arauak ez du gaitasunik emakumeen eta gizonen egoeran
eragiteko, arau teknikoa baita. Arauan proiektatutako jarduerak ez du ondorio positibo edo
negatiborik emakumeen eta gizonen arteko desberdintasunak ezabatzeko eta berdintasuna
sustatzeko helburu orokorrean, Emakumeen eta gizonen berdintasunerako eta emakumeen

aurkako indarkeria matxistarik gabe bizitzeko Legearen testu bateginak (martxoaren 16ko
1/2023 Legegintzako Dekretuaren bidez onartua) xedatzen duen bezala.

ERANTSITAKO TXOSTENA

GENEROAREN IKUSPEGITIK GARRANTZIRIK EZ IZATEA JUSTIFIKATZEN
DUEN TXOSTENA

1.- Adierazi arau-proiektuaren edo administrazio-egintzarako proposamenaren izena:
/2025 Dekretu-proiektua, XXXXkoa, seme-alabaren bat duten familientzako laguntzena

2.- Adierazi zer sailek eta zuzendaritzak sustatzen duen:

Arau-proiektua Ongizate, Gazteria eta Erronka Demografikoaren Saileko Haur, Nerabe eta

Familien Zuzendaritzak sustatzen du.

3.- Adierazi, hala badagokio, proiektuarekin edo proposamenarekin lotutako beste

arau, plan eta abar batzuk:

13/2008 Legea, abenduaren 12koa, Familiei Laguntzekoa

- Euskal Autonomia Erkidegoko Familiei Laguntzeko Erakunde Arteko IV. Plana (2018-

2022), Gobernu Kontseiluak 2018ko ekainaren 19an onartua

- Erronka Demografikorako 2030 Euskal Estrategia, Gobernu Kontseiluak 2022ko

ekainaren 21ean onartua

- 154/2012 Dekretua, uztailaren 24koa, familia-politiken eremuan familia-errenta
estandarizatzeko sistemari buruzkoa, familia-politiken eremuan familia-errenta
estandarizatzeko sistemari buruzko Dekretua aldatzen duen martxoaren 17ko 32/2015

Dekretuak aldatua

- 27/2023 Dekretua, otsailaren 2lekoa, seme-alabaren bat familientzako laguntzena

(aurrerantzean, 27/2023 Dekretua)

- Agindua, 2023ko otsailaren 22koa, Berdintasun, Justizia eta Gizarte Politiketako
sailburuarena, zeinaren bidez onartzen baitira Seme-alabaren bat duten Familientzako
Laguntzen otsailaren 21eko 27/2023 Dekretuan aurreikusitako laguntzak eskuratzeko
baldintzak betetzen direla egiaztatzeko dokumentazioa eta laguntza horiek eskatzeko

eskabide normalizatuak

15



4.- Azaldu arau-proiektuaren edo administrazio-egintzarako proposamenaren
helburu orokorrak:

Aztertzen ari garen arau-proiektua arau-xedapen orokor bat da, zehazki, seme-alabak hazi
eta mantentzeko familientzako laguntzei buruzko dekretu-proiektu bat.

Dekretu-proiektuak 27/2023 Dekretuaren laguntzen kudeaketa eta prozedura hobetzen ditu,
zuzeneko laguntzak zabaltzen ditu adingabea 4 urtera iritsi arte, laguntza gehigarria aldatzen
du, 4 urtetik 7 urtera igarotzen dena, eta azken hori guraso bakarreko familien seme-
alabetara zabaltzen du.

Azaldutakoaren arabera, izapidetzen hasiko den dekretua 27/2023 Dekretuan oinarritzen da,
zeina generoaren araberako eraginari buruzko 2022ko abenduaren 13ko txostenean aztertu
baitzen.

Proiektatutako arauak ez du emakumeen eta gizonen arteko berdintasuna sustatzeko helburu
espezifikorik zehazten, arautzen dituen laguntzak familiei oro har zuzenduta daudelako, eta
laguntza ekonomiko horien onuradun izan daitezkeelako aita edo ama, familia-unitatea
osatzen duena, tutorea edo administrazio-ebazpen bidez adingabeen adopzio aurreko
bizikidetzarako zaintzaren delegazioa esleituta duen pertsona; hori guztia, onuraduna
bakarra delako laguntza ekonomikoa eskatzen duen seme-alaba bakoitzari dagokionez.

